
булади. Аммо тукилган элакларнинг механик чидамлилиги паст ва тез 
узилиб кетганлиги сабабли саноатда кам ишлатилади, ундан ташкари 
каттик эланаётган махсулот таьсирида тукилган ипларнинг силжиши 

X.Sh. Saidov-BuxDU magistranti 
INGLIZ TILIDAN O’ZBEK TILIGA O’ZLASGAN SO’ZLARNING 

LEKSIK-SEMANTIK XUSUSIYATLARI

Ingliz tilidan o’zbek tiliga o’tgan so’zlar hozirgacha o’zbek 
tilshunosligida ham, germanistikada ham alohida o’rganilmagan.To’g’ri, bu 
mavzuda O. Jumaniyozovning “O’zbek tilidagi german tillari o’zlashmalari1” 
risolasi mavjud. Tadqiqot ishi natijasida vujudga kelgan bu risolaga barcha 
german tillari (ingliz, nemis, golland, shotland, niderland, island, shved, 
norvegiya, daniya ) qamrab olingan va ulardan ruz tili orqali o’zbek tiliga 
ko’chgan so’zlar haqida fikr yuritilgan .Lekin muallif unda ingliz tilidan o’zbek 
tiliga barcha so’zlarni izlab topish imkoniyatiga ega bo’lmagan. Shuning uchun 
ham u ingliz tilidan o’zbek tiliga ko’chgan so’zlar 150 tani tashkil etadi2, deb 
ko’rsatadi. Bu -  birinchidan.

1 Jumaniyozov O. O’zbek tilidagi german tillari o’zlashmalari.Toshkent,1987.
2 O’sha yerda 4-bet.

Ikkinchidan, risolaning chiqqaniga ham 20 yildan oshdi. Bu davrda 
ijtimoiy tuzumda ulkan o’zgarishlar yuz berdi. Sobiq Ittifoq tarqalib ketdi. 
Uning o’rniga mustaqil davlatlar vujudga keldi. Jumladan, O’zbekiston 
Respublikasi ham o’z mustaqilligiga erishib, jahonning eng taraqqiy etgan 
davlatlari bo’lmish Amerika, Angliya, Germaniya, Fransiya kabi davlatlar bilan 
diplomatik munosabatlar o’rnatib, ular bilan hamkorlik ishlarini yo’lga qo’ydi, 
ular ko’magida qo’shma korxonalar , yirik zavodlar barpo etdi.Tabiiyki, bunday 
erkin, do’stona va bevosita hamkorlik tillarda ham o’z aksini topmoqda. Agar 
bundan bir necha yil oldin inglizcha so’zlar o’zbek tiliga rus tili orqali 
o’zlashgan bo’lsa, keying yillarda mustaqillik va bevosita hamkorlik 
sharofatidan inglizcha so’zlar o’zbek tiliga , o’zbekcha so’zlar esa ingliz tiliga 
bevosita o’tish va qo’llanish imkoniyatiga ega bo’ldi.Bunga misol qilib hozirgi 
paytda ingliz tilida erkin qo’llanib kelayotgan” Oliy Majlis, obod mahalla, 
xirmon, g’o’za, halol, yonbosh, chala” kabi o’zbekcha yoki o’zbek tilida faol 
qo’llanib kelayotgan inglizcha” kompyuter , disk, fayl, slayd, printer, chizel, 
greyder, buldozer, broyler, aysberg, pulover, barter, biznes, tennis, sport, 
chempion, trest, konsern, konveyer “kabi so’zlarni ko’rsatish mumkin.

Bugungi kunda o’zbek tilida qo’llanib kelayotgan birgina kompyuter va 
uning texnologiyasi bilan bog’liq bo’lgan inglizcha so’z va iboralarning o’zi 
bizning hisobimizga ko’ra 300 ga yaqinni tashkil etadi. O’zbek tilidagi inglizcha 
so’zlarni mavzuiy guruhlarga ajratadigan bo’lsak, ularning qo’llanish sohalari 
turlicha xarakterga ega ekanligiga guvoh bo’lamiz:

1. Ijtimoiy-siyosiy sohaga oid so’zlar: kongressmen, leyborist, lord, 
konservatorlar palatasi, treyd-yunion, kateder, yunker, chartizm, chartist, 
blokada, boykott, press-konferensiya, press-byuro;

2. Fanga, uning turli sohalariga oid: folklor, detektiv, pamflet, 
distributsiya, diskreptiv, yumor, yumorist, raygras, transistor, lazer, rezistor, 
kenguru, gorilla, golfstrim, vatt, buldog, broyler, aysberg.

3. Texnikaga , eng avvalo kompyuterga oid atamalar: internet, kompyuter 
display, fayl, disket, printer, chizel, kombayn, skriper, spidometr, eskalator, 
ekskavator, freyzer, traktor, film, greyder, buldozer, antifriz.

4. Mato, kiyim-kechak va attorlik buyumlari: sviter, pulover, shorti, fen, 
pijama, pinjak, koverkot, shampun, jersi, jempir, velvet, bridja, lint, linter, 
makintosh.

5. Savdo ishlari va pul birliklari: marketing, barter, eksport, import, 
supermarket, menejer, menejment, monitoring, shilling, sterling, investor, 
investitsiya, dollar, biznes, biznesmen, bar, barmen, bankrot.1

6. San’at, musiqa, o’yin, hordiq chiqarishga oid so’zlar: tvist, fokstrot, 
sheyk, kloun, rok-n-roll, shou, dizayner, jazz, hobbi, myuzik-xoll.

7. Kulinariya, ichimlikka doir so’zlar: keks, servis, liver, rom, puding, 
kokteyl, viski.

8. Sport bilan bog’liq so’z va atamalar: sport, chempion, chempionat, 
xokkey, futbol, basketbol, voleybol, start, finish, trener, tennis, sportsmen, ring,

3 Komlev H.G .Slovar novix inostrannix slov .M :MGU,1995

nokaut, nokdaun, rekord, raund, match, kross, gol, golkiper, gandbol, vaterpolo, 
butsi, boks, boksyor, batterflay, badminton, aut.

9. O’rin-joy, bino , idish bilan bog’liq tushunchalami ifodalovchi so’zlar: 
park, skver, region, klub, ofis, konteyner, komfort, kemping, tunel, vokzal, 
aerovokzal, avtopark, aeroklub, kanistr, bunker.

10. Harbiy ish, harbiy texnikaga doir so’zlar: tank, snayper, revolver, 
radar, michman.

11. Sanoat, qurilish va tipografiyaga oid so’zlar: kotej, ofset, veranda, 
vattman, konsern, konveyer, trest.

12. Transportga oid so’z va iboralar: ekspress, avtobus, aerobus, 
trolleybus, tramvay, layner, styuardessa, nipel, lift, karter, dispetcher, bufer.

13. Turli kasb va toifadagi kishilarni ifodalovchi atamalar:reporter, 
intervyu, jentlmen, reyd, lider, reket, fermer.

14. Dengizchilik, kema va paroxodga doir so’zlar:kater, yaxta, trauler, 
tanker, tramp, botsman.

15. Meditsina va veterinariyaga doir so’zlar: gaymorit, brutsellyoz, vilt, 
vegetarian, blokada.

16. O’qish-o’qitish bilan bog’liq so’zlar: test, reyting, monitoring, 
flomaster, standart, kollej.

Demak, xulosa qilib aytadigan bo’lsak, ingliz tilidan o’zbek tiliga 
o’zlashgan so’zlar qo’llanish sohalariga ko’ra turli guruhlarga bo’linadi va har 
biri o'ziga xos leksik-semantik xarakterga ega.

Foydalanilgan adabiyotlar ro’yxati:
1. Жуманиезов О. Узбек тилидаги герман тиллари узлашмалари.- 

Тошкент, 1987.
2. Комлев Т.Г. Словарь новых иностранных слов.- М: МГИ, 1995.

Н.А.Саидова, М.Э.Хужаева -БМТИ магистрантлари, 
И.М.Рахмонов -  БМТИ доценти 

ТИКУВ МАШИНАЛАР ИШЧИ ДЕТАЛЛАРИНИНГ ЕЙИЛИШИ 
ВА УЛАРНИ БАРТАРАФ ЭТИШ ЙУЛЛАРИ

Бугунги кунда тикувчилик корхоналарида ишлатиладиган мавжуд 
юкори тезликли замонавий тикув машиналарини ишлаб чикарилаётган 
махсулот сифатига салбий таъсир киладиган омилларини аниклаган холда 
уларни мумкин кадар камайтиришга ва махсулот сифатини яхшилаш, иш 
унумдорлигини оширишимиз зарурдир.

Тикув машиналарида тикиш технологик жараёни амалга оширишда 
иштирок этадиган барча мавжуд даврий механизмларини олиб карасак, 
ишчи деталларининг кинематик жуфтларига таъсир этадиган ички реакция 
кучлари ва механизм звеноларининг ейилиши хамда динамик зурикишлари 
натижасида машинанинг ишлаш кобилияти ва бокийлиги жуда салбий 
холатга келади.

Бизга маълумки, машинанинг бир хил материалдан тайёрланган ва 
алохида булакларга ажралмайдиган кисми детал деб номланади. Масалан,

